
I. Sarrera

Bere jarduera-programari jarraikiz, Comptos Ganberak udalaren eta bere erakunde autonomoen –“Lagunak” Udal Zerbitzua eta “Luis Morondo” Musika Eskola– 2009ko kontu orokorraren fiskalizazioa egin du.

Udalak 1,40 km2-ko hedadura dauka, eta 22.110 biztanle zeuzkan 2009ko urtarrilaren 1ean.

Barañaingo Udalak eta bere erakunde autonomoek, "Lagunak" Udal Zerbitzuak eta "Luis Morondo" Musika Eskolak, honako zenbaki adierazgarriak agertzen zituzten 2009ko abenduaren 31n:

	Entitatea

	aitorturiko betebeharrak
	aitorturiko eskubideak
	Langileak, 
2009-12-31n

	Udala
	16.505.929
	16.209.111
	152

	“Lagunak” Udal Zerbitzua
	2.089.468
	2.142.723
	17

	"Luis Morondo" Musika Eskola
	995.957
	1.005.027
	23

	- Bateratzearen doitzeak
	-360.836
	-361.004
	-

	Bateratua, guztira
	19.230.518
	18.995.857
	192


Oharra: 2009ko abenduaren 31ko langileen artean sartu dira gizarte enplegu babestuko 10 langile eta oinarrizko errentaren 6 hartzaile.
Udalak, 2003ko urtarrilean, eratu eta bere babespean ezarri zuen Barañaingo Auditorioa Fundazioa; haren xedea da Barañaingo Arte Eszenikoen Zentroa kudeatu eta administratzea.

“Baraberri S.L.” sozietate mugatua eratzea 2004ko azaroan erabaki zuen udalak; sozietate horren kapital guztia udalarena da, eta eginkizuna du hirigintza-garapeneko zerbitzuak kudeatzea, bai eta Barañaingo Garapen Integralerako Zerbitzuaren barruan kokaturiko zerbitzu ekonomikoak ere. Sozietate horren eraketa ez da oraindik ere eskritura publiko batean gauzatu, eta sozietateak ez du inolako jarduerarik egin.

Udala sarturik dago Iruñerriko Mankomunitatean, eta haren bidez ematen ditu uraren ziklo integralaren zerbitzuak, hiri-hondakin solidoen kudeaketa- eta tratamendu-zerbitzuak, eskualdeko hiri-garraiokoak eta ibai-parkearen kudeaketakoak.

Toki entitateari 2009ko ekitaldian aplikatzekoa zaion araubide juridikoa, funtsean, honako hauek osatzen dute:

· Nafarroako Toki Administrazioari buruzko 6/1990 Foru Legea.

· Nafarroako Toki Ogasunei buruzko 2/1995 Foru Legea.

· Toki Araubidearen oinarriak ezartzen dituen 7/1985 Legea.

· 251/1993 Legegintzako Foru Dekretua, Nafarroako administrazio publikoen zerbitzuko langileen Estatutua onesten duena.

· Kontratu Publikoei buruzko 6/2006 Foru Legea, 1/2007 Foru Legeak toki entitateei buruz ezarritako berezitasunekin.

· Diru-laguntzei buruzko 38/2003 Lege Orokorra.

· Lurraldearen Antolamendu eta Hirigintzari buruzko 35/2002 Foru Legea.

· Azaroaren 28ko 9/2008 Errege Lege Dekretua, toki-inbertsioko estatu-funts bat eta ekonomia nahiz enplegua dinamizatzeko estatu-funts berezi bat eratzen dituena. 

· Kontabilitatearen eta aurrekontuen arloan, araubide juridikoa ezartzen dutenak 1998ko irailaren 21eko 270, 271 eta 272 Foru Dekretuak dira, zeinak Nafarroako toki administraziorako aurrekontu eta gastu publikoari, aurrekontu-egiturari eta kontabilitateari buruzkoak baitira.

· Barañaingo Udalaren 2009ko aurrekontuaren exekuzio oinarriak eta udalaren gainerako barne arauak.

Txostenak sei atal ditu, sarrera hau barne. Bigarren atalean txostenaren helburuak agertzen dira. Hirugarrenean, egindako lanaren norainokoa. Laugarrenean, Kontu Orokorrari, legezkotasunari, finantza egoerari eta aurreko gomendioen jarraipenari buruz dugun iritzia adierazten dugu. Bosgarrenean, udalaren eta haren erakunde autonomoen finantzen egoera-orri nagusiak azaltzen dira. Seigarren atalean, erakundearen antolaketa eta barne-kontrola hobetzeko egokitzat jotzen ditugun iruzkin, ondorioztapen eta gomendioak biltzen dira, arloz arlo.

Horrez gain, bi eranskin daude: bata, udalak 2009ko ekitaldiko kontuei buruz eginiko oroitidazkia duena, eta bestea, Barañaingo Auditorioa Fundazioaren balantzeari eta emaitzen kontuari buruzkoa.

Barañaingo Udaleko eta haren menpeko erakunde autonomoetako langileei eskerrak ematen dizkiegu lan hau egitean eman duten laguntzarengatik.

II. Helburua

Nafarroako Toki Administrazioari buruzko uztailaren 2ko 6/1990 Foru Legeari, Nafarroako Toki Ogasunei buruzko martxoaren 10eko 2/1995 Foru Legeari eta Comptos Ganbera arautzen duen abenduaren 20ko 19/1984 Foru Legeari jarraituz, Barañaingo Udalaren 2009ko ekitaldiko kontu orokorraren erregulartasun-fiskalizazioa egin dugu.

Txostenak helburu du honako puntu hauei buruzko gure iritzia agertzea:

a) Barañaingo Udalaren 2009ko kontu orokorrak fidelki islatzen ote duen, alderdirik behinenetan, entitatearen ekonomia- eta finantza-egoera, aurrekontuaren likidazioa eta lorturiko emaitzak, eta orokorki onartuak diren kontabilitate-printzipio eta -arauei jarraituz prestatu ote den, eta horiek uniformetasunez aplikatu diren.

b) Aplikatzekoa zaion legedia zer neurritan betetzen den Barañaingo Udalak eta haren menpeko erakunde autonomoek 2009an aurrera eramandako jardueran.

c) Barañaingo Udalaren eta haren mendeko erakunde autonomoen 2009ko abenduaren 31ko finantza-egoera.

d) Azken fiskalizazio-txostenetan ganbera honek emandako gomendioak noraino bete diren.

Txostenarekin batera, beharrezkoak diren gomendioak eman ditugu, entitatearen kudeaketa ekonomiko-finantzarioa hobetze aldera.

III. Norainokoa

Comptos Ganberak eginiko fiskalizazioa hedatu da Barañaingo Udalaren 2009ko ekitaldiko kontu orokorrera, zeinak kontabilitateko honako egoera-orri hauek hartzen baititu bere barrenean:

· Entitatearen beraren eta bere erakunde autonomoen kontua: aurrekontuaren likidazioa, balantzea, galera eta irabazien kontua eta eranskinak.

· Kontu orokorraren eranskinak: oroitidazkia, kontu bateratua, zorraren egoera-orria eta kontu-hartzailetzaren txostena.

Bestalde, Barañain Auditoria Fundazioaren kontuak ez badira ere udalaren kontu orokorrean sartzen, txosten honen eranskin gisa jarri ditugu.

Lana gauzatu da Espainiako Estatuko Kanpo Kontroleko Organo Publikoak Koordinatzeko Batzordeak onetsitako eta Comptos Ganberaren fiskalizazio-eskuliburuan jasotako sektore publikoaren auditoriari buruzko printzipioei eta arauei jarraituz, eta azterlanaren helburuen eta inguruabarren arabera beharrezkotzat jo ditugun hautaproba edo prozedura tekniko guztiak aplikatuz. Prozedura horien artean erabili da laginen teknika, edo kontusail edo eragiketa zehatz hautatuak berrikustekoa.

Zehazki, Udalari eta haren erakunde autonomoei dagokienez, aurrekontuen eta finantzen egoera-orrien edukia eta koherentzia aztertu dira, bai eta aplikaturiko oinarrizko prozedura administratiboak ere; ebaluatu dira, halaber, antolaketa, kontabilitate eta barne-kontroleko alderdi nagusiak.

IV. Iritzia

Egin dugun lanaren norainokoarekin bat, Barañaingo Udalaren eta bere erakunde autonomoen 2009ko ekitaldiko kontu orokorra aztertu dugu. Kontu hori prestatzeko ardura, baita bere edukiarena ere, udalarena da, eta kontua laburbilduta jasota dago txosten honen V. atalean.

Egindako berrikuspenaren emaitza gisa, honako iritzi hau adierazi behar dugu:

IV.1. Udalaren 2009ko ekitaldiko kontu orokorra

Ondasunen inbentarioa 1992koa da, eta oraindik eguneratu gabe dago; horregatik, ezinezkoa izan da egoera-balantze bateratuko ibilgetuaren saldoaren arrazoizkotasuna egiaztatzea; saldo hori, 2009ko abenduaren 31n, 30.479.686 eurokoa zen.

Aurreko lerrokadan aipaturiko salbuespenaren ondorioarengatik izan ezik, udalaren 2009ko ekitaldiko kontu orokorrak fidelki islatzen ditu, alderdirik behinenetan, bere gastuen eta diru-sarreren aurrekontuen likidazioa, abenduaren 31ko ondare-egoera eta eginiko eragiketen emaitzak. Halaber, behar bezala interpretatu eta ulertzeko informazio beharrezkoa eta nahikoa du, aurreko ekitaldian aplikaturikoekin bat datozen eta guztiok onartuak diren kontabilitate-printzipio eta -arauei jarraituz.

IV.2. Legezkotasuna

Eginiko lanaren norainokoaren neurrian, esan daiteke 2009an udalaren eta haren erakunde autonomoen jarduera ekonomiko eta finantzarioa, oro har, legezkotasun-printzipioari jarraituz egin dela.

IV.3. 2009ko abenduaren 31ko egoera ekonomiko eta finantzarioa.

Behin betiko aurrekontu bateratua, 2009rako, 20,7 milioi eurokoa izan da. Aitorturiko betebeharrek 19,2 milioi euro egin dute, eta aitorturiko eskubideek, 19 milioi euro. Gastuen eta diru-sarreren betetze maila ehuneko 93koa eta 92koa izan da, hurrenez hurren.

Eragiketa arruntek ekitaldiko gastu eta diru-sarrera bateratuen ehuneko 75 eta 77 egiten dute. Gastu arruntek 2008ko kopuru berari eutsi diote, baina diru-sarrera arruntek ehuneko 2ko igoera izan dute.

Kapital-eragiketetan, 513.223 euroko desoreka atzeman da finantzaketan; horren justifikazioa izan da, hein batean, inbertsio errealen besterentzetik helduko zirela aurreikusitako diru-sarreren gauzatze urria.

Bateraturiko diru-sarrera arruntak nahiko izan dira funtzionamendu-gastuak finantzatzeko, eta 371.319 euroko aurrezpen gordina lortu da; hots, 2008koa baino ehuneko 152 handiagoa. Aurrezpen garbia negatibo mantentzen da, 4.188 euroan (2008an, -164.585 euroan), finantza-zama handiagoa delako aurrezpen gordina baino.

2009an, diru-sarrera arrunten gaineko zorpetze-muga ehuneko 2,52koa izan da. Zorpetze-maila ehuneko 2,55ekoa da; hori dela-eta, udalak ez dauka zorpetze-ahalmenik.

Ekitaldiak, aurrekontuko emaitza doituan, 187.616 euroko defizita agertzen du. 2008an, emaitza hori positiboa izan zen: 6.160 euro.

Diruzaintzako guztizko gerakina, era berean, negatiboa da, 598.124 euro hain zuzen; aurreko urtean, aldiz, 273.739 euroko gerakin negatiboa izan zen. Guztizko gerakinetik kentzen badira finantzaketa atxikia duten gastuak, lortzen dugu gastu orokorretarako diruzaintzako gerakina, eta eragile horrek neurtzen duena da zer gaitasun dagoen hurrengo ekitaldian gastuak finantzatzeko. 2009ko balioa negatiboa da, 884.883 eurokoa, eta 2008an ere negatiboa zen, 465.686 eurokoa.

Epe luzeko zorra, 2009ko abenduaren 31n, bi kreditu-kontutan oinarri hartuta zegoen, eta 3,1 milioi eurokoa zen. Udalak, zorpetze horrez gain, diruzaintzako bi kreditu dauzka hitzartuta, guztira 2,5 milioi euro egiten dutenak. 2009ko abenduaren 31n, kantitate xedatua, kredituen guztizkotik, 4,5 milioi eurokoa zen.

Barañaingo Udalaren finantza-egoera 2004ko ekitalditik atzemandako joerari jarraitzen zaio, eta joera horren ezaugarri dira, oro har, aurrekontu-emaitza defizitarioak eta diruzaintzako gerakin negatiboak. 2009an, gastu arruntak beren horretan mantendu diren arren, guztizko diruzaintzako gerakin negatiboak eta gastu orokorretakoak igo egin dira ehuneko 119 eta 90, hurrenez hurren. Comptos Ganberak bere txostenetan behin eta berriro gomendatu izan du udalak neurri egokiak aplikatzea, bere bideragarritasun ekonomikoa bermatzeko.

IV.4. Aurreko txostenetan Comptos Ganberak emandako gomendioen betetzea

Ganbera honen aurreko txostenari dagokionez, zeina 2008ko ekitaldiari buruzkoa baita eta 2010eko ekainean argitaratu baitzen, honako gomendio hauek bete dira edo ezartzeko bidean daude:

· Kontu orokorra onestea Nafarroako Toki Ogasunei buruzko 2/1995 Foru Legean aurreikusitako epeetan.

· Udalaren lurzoru-ondarea udalaren gainerako ondasunetatik aparte eratzea eta kudeatzea, eta bertako sarrerak eta irteerak erregistratzea, araudian ezarritako helburuetara bideratu direla justifikatuz.

Oraindik betetzeke daude, txosten honen VI. atalean esaten den moduan, gomendio garrantzitsu hauek, besteak beste:

· Aurrekontua legez aurreikusitako epean prestatu eta onestea, kudeaketarako oinarrizko tresna izan dadin.

· Udal inbentarioa gaurkotzea eta onestea, 1992an eginikoa ez baitzen onetsia izan, ezta ondoren gaurkotua ere.

· "Baraberri S.L." merkataritza-sozietatearen egoera argitzeko behar diren neurriak hartzea. 

· Comptos Ganberak behin eta berriz adierazi duenez, azterlanak egin eta neurri egokiak aplikatu beharra dauzka udalak, ziurtatzeko, horrela, bere bideragarritasun ekonomikoa eta baliabide berekiak sortzeko gaitasuna.

V. 2009ko kontu orokorraren laburpena

V.1. Aurrekontu bateratuaren betetze-maila

Gastuak, kapitulu ekonomikoen arabera
	Deskribapena
	Hasierako aurreikuspena
	Aldaketak
	Behin betiko aurreikuspena
	Aitorturiko betebeharrak
	Betetakoa (%)
	Ordainketak
	Ordainketak (%)
	Ordaintzeke dagoena

	1. Langile-gastuak
	8.345.102
	110.019
	8.455.121
	8.224.268
	%97
	7.969.272
	%97
	254.996

	%2 Ondasun arrunt eta zerbitzuen gastuak
	5.530.570
	47.167
	5.577.737
	5.174.092
	%93
	4.356.853
	%84
	817.239

	%3 Finantza-gastuak
	198.100
	-18.000
	180.100
	92.757
	%52
	92.757
	%100
	0

	%4 Transferentzia arruntak
	1.136.100
	-125.980
	1.010.120
	937.105
	%93
	818.688
	%87
	118.416

	%6 Inbertsio errealak
	1.272.285
	3.873.132
	5.145.417
	4.501.482
	%87
	3.898.722
	%87
	602.761

	%7 Kapital transf.
	23.000
	0
	23.000
	18.063
	%79
	18.063
	%100
	0

	%8 Finantza-aktiboak
	0
	0
	0
	0
	-
	0
	 
	0

	%9 Finantza-pasiboak
	282.750
	0
	282.750
	282.750
	%100
	282.750
	%100
	0

	 
	16.787.907
	3.886.339
	20.674.246
	19.230.518
	%93
	17.437.106
	%91
	1.793.412


Diru-sarrerak kapitulu ekonomikoen arabera
	Deskribapena
	Hasierako aurreikuspena
	Aldaketak 
	Behin betiko aurreik.
	Aitorturiko eskubideak
	Betetakoa (%)
	Kobrantzak
	Kobrantzak (%) 
	Kobratzeke dagoena

	1 Zuzeneko zergak
	3.523.500
	0
	3.523.500
	3.346.224
	%95
	3.216.096
	%96
	130.128

	2. Zeharkako zergak
	200.000
	0
	200.000
	142.136
	%71
	122.606
	%86
	19.530

	3. Tasak eta bestelako diru-sarrerak.
	3.695.462
	0
	3.695.462
	3.429.389
	%93
	3.269.638
	%95
	159.751

	4. Transferentzia arruntak
	8.100.870
	20.206
	8.121.076
	7.759.409
	%96
	7.199.167
	%93
	560.242

	5. Ondarearen diru-sarrerak
	29.470
	0
	29.470
	29.627
	%101
	28.188
	%95
	1.438

	6. Inbertsio errealak besterentzea
	719.980
	0
	719.980
	327.888
	%46
	327.888
	%100
	0

	7. Kapital transf.
	518.625
	3.866.132
	4.384.757
	3.961.185
	%90
	3.055.707
	%77
	905.478

	8. Finantza-aktiboak
	0
	0
	0
	0
	-
	0
	 
	0

	9. Finantza-pasiboen aldaketa
	0
	0
	0
	0
	-
	0
	 
	0

	 
	16.787.907
	3.886.339
	20.674.246
	18.995.858
	%92
	17.219.290
	%91
	1.776.567


V.2. Aurrekontu-emaitza bateratua

	Kontzeptua
	2009ko ekitaldia
	2008ko ekitaldia

	+ Aitorturiko eskubide garbiak
	18.995.858
	17.336.149

	- Aitorturiko betebehar garbiak
	-19.230.518
	-17.214.900

	= AURREKONTU EMAITZA
	-234.660
	121.249

	  DOITZEAK
	
	

	- Finantzaketaren desbideratze positiboa
	-274.419
	-381.313

	+ Finantzaketaren desbideratze negatiboa
	321.463
	266.224

	+ Diruzaintzako gerakinarekin finantzaturiko gastuak
	
	

	= AURREKONTU EMAITZA DOITUA
	-187.616
	6.160


V.3. Diruzaintza-gerakinaren egoera-orri bateratua

	Kontzeptua
	2009ko ekitaldia
	2008ko ekitaldia

	+ KOBRATZEKO DAUDEN ESKUBIDEAK
	2.304.987
	1.807.811

	(+) Diru-sarreren aurrek.  Aurtengo ekitaldia
	1.776.567
	1.168.917

	(+) Diru-sarreren aurrek. Itxitako ekitaldiak
	1.097.051
	1.010.985

	+ Aurrekontuz kanpoko diru-sarrerak
	50.422
	151.389

	+ Ordainketen itzulketak
	-
	

	- Aplikatzeke dauden diru-sarrerak
	-101
	-87

	- Bilketa zaileko eskubideak
	-618.952
	-523.393

	- ORDAINTZEKE DAUDEN BETEBEHARRAK
	4.768.395
	3.715.777

	(+) Gastu-aurrekontua Aurtengo ekitaldia
	1.793.412
	1.637.950

	(+) Gastu-aurrekontua: Itxitako ekitaldiak
	57.740
	270.860

	+ Diru-sarreren itzulketak
	
	

	- Aplikatzeke dauden gastuak
	-118
	-21.108

	+ Aurrekontuz kanpoko gastuak
	2.917.361
	1.828.075

	+ DIRUZAINTZAKO FUNTS LIKIDOAK
	1.865.284
	1.634.227

	+ Finantziazio-desbideratze metatu negatiboak
	                -                    
	               -        

	= DIRUZAINTZAKO GERAKINA, GUZTIRA
	-598.124
	-273.739

	Finantzaketa atxikia duten gastuen ondoriozko diruzaintza-gerakina
	286.759
	191.948

	Baliabide atxikien diruzaintza-gerakina
	
	

	Gastu orokorretarako diruzaintza-gerakina
	-884.883
	-465.686


V.4. Egoera-balantze bateratua 

AKTIBOA
	 
	Deskribapena
	2009
	2008

	A
	IBILGETUA
	30.479.686
	26.306.846

	1
	Ibilgetu materiala
	21.822.759
	19.635.603

	2
	Ibilgetu ez-materiala
	214.784
	192.633

	3
	Erabilera orokorrerako azpiegiturak eta ondasunak
	8.442.143
	6.478.610

	4
	Herri-ondasunak
	
	

	5
	Ibilgetu finantzarioa
	 
	 

	C
	ZIRKULATZAILEA
	4.789.907
	4.301.744

	7
	Izakinak
	
	

	8
	Zordunak
	2.924.504
	2.327.762

	9
	Kontu finantzarioak
	1.865.403
	1.655.346

	11
	Ekitaldiko emaitza ekonomikoa (galera)
	 
	318.636

	 
	AKTIBOA, GUZTIRA
	35.269.593
	30.608.590


PASIBOA
	 
	Deskribapena
	2009
	2008

	A
	FUNTS BEREKIAK
	27.445.719
	23.537.841

	1
	Ondarea eta erreserbak
	15.146.598
	15.465.234

	2
	Ekitaldiko emaitza ekonomikoa (etekina)
	337.329
	0

	3
	Kapitaleko diru-laguntzak
	11.961.792
	8.072.607

	C
	EPE LUZEKO HARTZEKODUNAK
	3.055.259
	3.338.009

	4
	Jesapenak, maileguak eta fidantzak, jasotako gordailuak
	3.055.259
	3.338.009

	D
	EPE LABURREKO HARTZEKODUNAK
	4.768.615
	3.732.740

	5
	Itxitako aurrekontuetako hartzekodunak eta aurrekontuez kanpokoak
	4.768.514
	3.732.653

	6
	Aplikatzeke dauden kontusailak eta aldizkatzearen ondoriozko doitzeak
	101
	87

	 
	PASIBOA, GUZTIRA
	35.269.593
	30.608.590


V.5. Galera eta irabazien kontua 

Ekitaldiko emaitza arruntak

	ZOR
	 
	 
	HARTZEKO
	 
	 

	AZALPENA
	ZENBATEKOA 2009an:
	ZENBATEKOA 2008an
	AZALPENA
	ZENBATEKOA 2009an:
	ZENBATEKOA 2008an

	3 Hasierako izakinak
	0
	0
	3 Bukaerako  izakinak
	0
	0

	39 Izakinen balio-galtzeen hornidurak  
	0
	0
	39 Izakinen balio-galtzeen hornidura
	0
	0

	60 Erosketak
	0
	0
	70.- Salmentak
	2.815.154
	2.725.051

	61 Langileria gastuak
	8.220.093
	7.751.587
	71. Ondasunaren eta enpresaren errenta
	520.288
	579.074

	62  Finantza-gastuak
	92.757
	270.309
	72 Produkzioari eta inportazioari loturiko tributuak 
	2.395.965
	2.252.368

	63 Tributuak
	0
	0
	73 Errentaren eta ondarearen gaineko zerga arruntak
	964.729
	908.432

	64.- Kanpo-zerbitzuak, lanak eta hornidurak
	5.207.101
	5.238.393
	75 Ustiapeneko diru-laguntzak
	0
	0

	65 Gizarte prestazioak
	10.522
	10.730
	76 Transferentzia arruntak
	7.759.409
	8.078.530

	66 Ustiapeneko diru-laguntzak
	0
	0
	77 Kapitalaren gaineko zergak
	127.666
	140.749

	67 Transferentzia arruntak
	898.337
	1.518.275
	78 Bestelako diru-sarrerak
	195.574
	121.441

	68 Kapital transferentziak
	18.063
	158.920
	79 Daukaten helbururako aplikaturiko hornidurak
	0
	0

	69 Amortizazio eta horniduretarako hornidura, ekitaldikoa
	0
	0
	79 Daukaten helbururako aplikaturiko hornidurak
	0
	0

	800 Ekitaldiko emaitza arrunta (saldo hartzekoduna)
	331.913
	166.684
	800 Ekitaldiko emaitza arrunta (saldo zorduna)
	0
	309.255

	GUZTIRA
	14.778.785
	15.114.899
	GUZTIRA
	14.778.785
	15.114.899


Ekitaldiko emaitzak

	ZOR
	 
	 
	HARTZEKO
	 
	 

	AZALPENA
	ZENBATEKOA 2009an:
	ZENBATEKOA 2008an
	AZALPENA
	ZENBATEKOA 2009an:
	ZENBATEKOA 2008an

	80 Ekitaldiko emaitza arrunta (saldo zorduna)
	0
	309.255
	80 Ekitaldiko emaitza arrunta (saldo hartzekoduna)
	331.913
	166.684

	82 Ezohiko emaitza (saldo zorduna)
	0
	0
	82 Ezohiko emaitzak (saldo hartzekoduna)
	0
	0

	83 Balore-karteraren emaitzak (saldo zorduna)
	0
	0
	83 Balore-karteraren emaitzak (saldo hartzekoduna)
	0
	0

	84 Itxitako aurrekontuetako eskubide eta betebeharren aldaketa
	0
	176.065
	84 Itxitako aurrekontuetako eskubide eta betebeharren aldaketa
	5.416
	0

	89 Etekin garbia, guztira (saldo hartzekoduna)
	337.329
	166.684
	89- Galera garbia, guztira (saldo zorduna)
	0
	485.320

	GUZTIRA
	296.552
	652.004
	GUZTIRA
	337.329
	652.004


VI. Iruzkinak eta gomendio orokorrak.

Ondotik, aipagarrien diren kudeaketa-arloen arabera sailkaturik, Ganberaren iritziz udalak bere antolamendu-sistemak, prozedurak, kontabilitatea eta barne-kontrola hobetzeko hartu beharko lituzkeen neurriei buruzko gomendio eta iruzkin nagusiak emanen ditugu.

VI.1. Alderdi orokorrak

2009ko ekitaldirako aurrekontua, hasierako onespena 2009ko martxoan eman zitzaiona eta 16.787.907 euroko gastu eta diru-sarreren aurreikuspena zeukana, 2009ko uztailaren 10ean sartu zen indarrean, bere behin betiko onespena argitaratzearekin batera. 

Aurrekontu bateratua 20,7 milioi eurokoa da. Kopuru horretakoa da, gehienbat, Toki-inbertsioko estatu-funtseko proiektuen ondoriozko aurrekontu-aldaketengatik.

2009ko abenduaren 31z geroztik, kreditu-aldaketak onetsi eta argitaratu dira.

Aurrekontu bateratuaren exekuziotik eta aurrekontu hori 2008koekin alderatzetik, besteak beste honako datu ekonomiko hauek ateratzen dira:

	 
	2009
	2008
	09/08 aldea

	Aitorturiko betebeharrak
	19.230.518
	17.214.900
	%12

	Likidaturiko eskubideak
	18.995.858
	17.336.149
	%10

	Gastu arruntak (1etik 4ra)
	14.428.222
	14.436.244
	%0

	 Kapital gastuak (6tik 9ra)
	4.802.296
	2.778.656
	%73

	Diru-sarrera arruntak (1etik 5era)
	14.706.785
	14.452.209
	%2

	 Kapitaleko diru-sarrerak (6tik 9ra)
	4.289.073
	2.883.940
	%49

	Aurrekontu-emaitza doitua
	-187.616
	6.160
	 

	Aurrezki gordina
	371.319
	145.100
	%156

	Finantza-karga
	375.507
	309.685
	%21

	Aurrezpen garbia
	-4.188
	-164.585
	%-97

	Zorpetze mailaren %
	%2,55
	%2,14
	

	Zorpetze mugaren %
	%2,52
	%1,00
	

	Zorpetze-ahalmenaren %
	%-0,03
	%-1,14
	 

	Diruzaintzako gerakina, guztira
	-598.124
	-273.739
	%119

	Gerakina, baliabide atxikiek sortua
	286.759
	191.948
	%49

	Gastu orokorretarako diruzaintzako gerakina
	-884.883
	-465.686
	%90


Gastuen aurrekontuan, langile-atalak ehuneko 43 egiten du, ondasun arrunt eta zerbitzuetako gastuek ehuneko 27, eta inbertsioek, ehuneko 23.  

Finantza-zamak ehuneko 21eko igoera izan du 2008rekin alderatuta, eta ehuneko 49koa, 2007koarekin alderatuta.

Diru-sarrerei dagokienez, ehuneko 62 diru-laguntzetatik datoz, eta ehuneko 37, tributuen diru-sarreretatik.

Diruzaintzako guztizko gerakina 2004ko ekitaldiaz geroztik da negatiboa; horren salbuespena 2006an izan zen, taxi lizentzia berrietatik heldutako ohiz kanpoko diru-sarrerengatik. Azken hiru ekitaldietan, gerakin negatibo hori hirukoiztu egin da, jarraian ikus daitekeenez::

	 
	2007
	2008
	2009
	08/07 aldea
	09/08 aldea

	Diruzaintzako gerakina, guztira
	-177.184
	-273.739
	-598.124
	%54
	%119

	Gastu orokorretarako diruzaintzako gerakina
	-536.695
	-465.686
	-884.883
	%-13
	%90


Udalak, inbertsioak finantzatzeko epe luzeko bi kredituez gain (3,1 milioi euro), diruzaintzako bi kreditu dauzka hitzartuta, guztira 2,5 milioi euro egiten dutenak. Horietako bat, 1,4 milioikoa, 2004az geroztik urtero formalizatzen da, eta bestea 2009an sinatu zen, toki-inbertsioko estatu-funtsaren inbertsioak aldi baterako finantzatzeko.

Udaleko kontu-hartzaileak, txosten honen eranskin gisa gehituriko urteko kontu bateratuen txostenean, aipatzen du, aurreko ekitaldietan egin izan duen bezala, Nafarroako Toki Ogasunei buruzko martxoaren 2ko 2/1995 Foru Legeko 230. artikuluan ezarritakoa, diruzaintza-gerakin negatiboa duen aurrekontu baten likidazioan hartu beharreko neurriei buruz. Halaber, esaten du ezen, aurrezki garbi negatiboak irauten duen bitartean, eta aipaturiko foru legeko 130. artikuluak xedatuari jarraituz, udalak ezin izanen duela kreditu-eragiketarik hitzartu Foru Komunitateko Administrazioaren aurretiazko baimenik izan gabe, eta ohartarazten du egiten ari diren instalazio berrietatik eratorritako gastu arruntaren igoeraz.

Ganbera honek behin eta berriz adierazi izan du udalak azterlanak egin eta neurri egokiak aplikatu beharra daukala, bere bideragarritasun ekonomikoa ziurtatzeko. 2009ko aurrekontuetan nabaritzen den gastu-gerarazpena ez da nahikoa izan helburu hori lortzeko.

Hona gure gomendioak:

· Aurrekontua legez aurreikusitako epean prestatu eta onestea, kudeaketarako oinarrizko tresna izan dadin.

· Prozedurak ezarri behar dira, kreditu-aldaketen izapidetzea eta, halakorik balego, kasuko argitalpenak ere, abenduaren 31 baino lehen buka dadin, argitalpena barne, halakorik balego.

· Betebeharrak edo eskubideak eragiten dituen erakunde autonomoen egintza orok kontu-hartzailetzaren edo barne-kontrolaren menpe egon behar du.

· Beharrezkoak diren neurriak hartu behar dira, bai funtzionamendu-gastuen eta finantza-zamaren gerarazpenari dagozkionak bai diru-sarrera arruntak sortzeari dagozkionak, udalaren bideragarritasun ekonomikoa ziurta dadin.

· Nafarroako Toki Ogasunei buruzko martxoaren 10eko 2/1995 Foru Legeko 230. artikuluak ezartzen dituen neurriak aplikatzea, diruzaintzako gerakin negatiboko aurrekontua kitatzearen kasuan.
VI.2 Langileak

Langileen atalean aitorturiko gastu bateratuek 8.224.268 euro egiten dute; hau da, 2009an sortutako gastu guztien ehuneko 43 eta gastu arrunten ehuneko 57. 2008ko ekitaldiaren aldean, kapitulu honek ehuneko 6 egin du gora.

Kapitulu honetako betebehar aitortuek 6.771.394 euro egiten dute udalean, 640.975 euro "Lagunak" udal-zerbitzuan eta 811.899 euro "Luis Morondo" musika-eskolan. 

Honakoa da udaleko eta bere erakunde autonomoetako plantilla organikoaren osaera (hasierako onespena 2009ko martxoan eman zitzaion plantillari, eta behin betiko onespena 2009ko irailaren 30ean argitaratu zen):

	Entitatea
	Lanpostuak, guztira
	Lanpostu hutsak

	Udala 
	124
	37

	Lagunak Udal Zerbitzua
	18
	3

	“Luis Morondo” Musika Eskola
	22
	3

	 
	164
	43


Lanpostu hutsak, guztira, ehuneko 26 inguru dira; udalaren kasuan, ehuneko 30ekoa da portzentajea, eta horrek esplikatzen du aldi baterako kontratuen kopurua. 

2009ko enplegu eskaintza publikoa 2009ko urriaren 23an onetsi zen, eta 13 lanpostu hutsez dago osatua. 2009ko abenduan deialdi bat argitaratu zen, eskaintza horretan sartutako postu bat oposizio bidez betetzekoa.

Langileria-gastuen lagin bat aztertuta, ondorioztatzen da egokiro kontabilizatuta daudela, oro har; ordainsariak betetako lanposturako erabakitakoak direla, eta egindako atxikipenak zuzenak direla.

2009an gauzatu egin dira langileria-arrazoiak tarteko zirela udalak aurre egin beharreko epaiketei loturiko gorabehera batzuk, eta 50.000 euro baino gehiago ordaindu dira.

Hona gure gomendioak:

· Aztertzea plantilla organikoa egokitzen ote zaien egiazko langile-premiei, ikusita lanpostu huts asko dagoela.

VI.3. Ondasun arruntetako eta zerbitzuetako gastuak

Ondasun arruntetan eta zerbitzu bateratuetan eginiko gastuek 5.174.092 euro egin dute; horietatik, udalari dagozkio 3.648.249 euro, "Lagunak" udal-zerbitzuari 1.358.556 euro, eta "Luis Morondo" musika-eskolari 167.288 euro.

Gastu horiek ekitaldiko guztizko gastuen ehuneko 27 egiten dute, eta gastu arrunten ehuneko 36. 2008. urtearen aldean, ehuneko 4 jaitsi  dira.

2009ko ekitaldian esleitutako honako kontratazio-espedienteak aztertu ditugu:

	
	Kontratu-mota
	Prozedura
	Zenbatekoa (BEZa barne)

	Laguntza-kontratua, udal-haurtzaindegietarako elikagai prestatuen zerbitzuarena
	Laguntza
	Irekia, Europar Batasuneko atalasetik beheiti
	60.460

	Laguntza teknikoko kontratua, kirolak egin eta irakastekoa
	Laguntza
	Irekia, Europar Batasuneko atalasetik beheiti
	157.149


Espediente horiei eta kapitulu honetan erregistratutako gastuen lagin bati buruz eginiko azterketaren ondorioz, egiaztatu da behar diren fakturekin justifikatuta daudela, behar bezala kontabilizatu direla eta egokiro izapidetu direla. Aplikatzekoa den araudiaren urraketa garrantzitsurik ez da antzeman.

VI.4. Inbertsioak

2009rako inbertsio-aurrekontu bateratua ehuneko 87an exekutatu da, eta 4.501.482 euro egin ditu. Gastu horrek egiten du ekitaldian aitorturiko betebeharren guztizkoaren ehuneko 23. 2008arekin alderatuta, toki-inbertsioko estatu-funtsaren babespean egiten hasitako inbertsioek ehuneko 82 egin dute gora (3,8 milioi euro).

Inbertsio guztietatik, ehuneko 99 dira udalak egindakoak (4.439.375 euro). “Lagunak” udal zerbitzuaren inbertsioak 45.337 eurokoak izan dira; “Luis Morondo” musika eskolakoak, berriz, 16.771 eurokoak.

Berrikusi egin dira kapitulu honetako gastu-lagin bat eta udalaren honako kontratazio-espedienteak 2009an:

	
	Kontratu-mota
	Prozedura
	Zenbatekoa (BEZa barne)

	Udal liburutegi berri bat eraikitzeko obrak
	Obra
	Irekia, presako izapideaz
	931.628

	"Lagunak" udal zerbitzuko barrualdeko bideak moldatzeko obrak
	Obra
	Irekia, presako izapideaz
	318.864

	Irisgarritasun-obrak (igarobide beheratuak, gaineko igarobideak...)
	Obra
	Irekia, presako izapideaz
	245.553


Analisi horretatik ondorioztatu da ezen, oro har, bete egiten dela kontratazio-araudia espedienteen izapidetzean, haien esleipenean eta haien exekuzioan.

VI.5 Diru-sarrerak

2009ko ekitaldian bateraturiko eskubide aitortuek 18.995.858 euro egin dituzte, eta horietatik, 16.209.111 euro udalarenak dira, 2.142.723 euro, "Lagunak" udal-zerbitzuarenak, eta 1.005.027 euro, "Luis Morondo" musika-eskolarenak. Bateratzeagatiko doikuntzak 361.004 eurokoak dira.

Bateraturiko diru-sarreren guztizkotik, ehuneko 77 (14,7 milioi euro) dagozkie eragiketa arruntengatiko diru-sarrerei, eta ehuneko 23 (4,3 milioi euro), kapital-eragiketei.

Eragiketa arruntetan, tributuen diru-sarrerek ehuneko 47 egiten dute (6,9 milioi euro), eta transferentzia arruntek, ehuneko 53 (7,8 milioi euro).

Diru-sarreren aurrekontu bateratuaren betetze-maila ehuneko 92 izan da. Kapitulu gehienek ehuneko 90 gainditzen dute, salbu eta zeharkako zergek eta inbertsio errealen besterentzeek; horiek, ehuneko 71 eta 46 egiten dute. 

2008arekin alderatuz, aitorturiko eskubideek ehuneko 10eko gorakada izan dute, toki-inbertsiorako estatu-funtsaren transferentziengatiko kapital-eragiketen diru-sarrerek gora egitearen ondorioz. 

Kapitulu ekonomikoen arabera, honakoa da aldaketa:

	Diru-sarreren kapituluak
	Aitorturiko eskubide garbiak, 2009
	Aitorturiko eskubide garbiak, 2008
	Aldea, ehunekotan 2009/2008

	1 Zuzeneko zergak
	3.346.224
	3.225.247
	%4

	2 Zeharkako zergak
	142.136
	76.303
	%86

	3. Tasak, prezio publikoak eta beste diru-sarrera batzuk
	3.429.389
	3.373.876
	%2

	4 Transferentzia arruntak
	7.759.409
	7.725.094
	%0

	5 Ondare diru-sarrerak
	29.627
	51.689
	% -43

	Diru-sarrera arruntak (1etik 5era)
	14.706.785
	14.452.209
	%2

	6  Inbertsio errealen besterentzea
	327.888
	498.547
	% -34

	7 Kapital-transferentziak
	3.961.185
	852.393
	% 365

	8 Finantza-aktiboak
	0
	0
	 

	9 Finantza-pasiboak
	0
	1.533.000
	% -100

	Kapitaleko diru-sarrerak (6tik 9ra)
	4.289.073
	2.883.940
	% 49

	       Diru-sarrerak, guztira
	18.995.858
	17.336.149
	%10


Diru-sarreren aurrekontu bateratuko kontusailen lagin baten gainean azterketa egin ondoren, egiaztatu dugu egokiro izapidetu eta kontabilizatu direla, oro har.

VI.6 Inbentarioa eta ibilgetua

Udaleko ondasunen inbentarioa 1992koa da. Ez zen onetsi, ezta harrezkero eguneratu ere.

2010eko otsailaren 25eko osoko bilkuran erabaki zen Barañaingo lur-zoruaren udal ondarearen inbentarioa abiaraztea, hori osatzen duten ondasun eta eskubide guztien titulartasuna juridikoki identifikatze aldera.

Hona gure gomendioak:

· Udal inbentarioa onestea eta prozedura batzuk diseinatzea, hura uneoro gaurkotua egotea ahalbidetzeko.

· Udal-ondasunen eskrituratze- eta erregistratze-prozesua burutzea.

VI.7 Gorabeherak

Udala zenbait epaiketatan sartuta dago, eta, hark eskainitako informazioan oinarrituta, ez dugu jakiterik zein diratekeen, kasuan kasu, eragin ekonomiko nabarmena izan lezaketen erasapen ekonomikoak. 

VI.8. Hirigintza

Barañaingo Udaleko hirigintza-antolamenduko plan orokorrari 1991ko martxoan eman zitzaion behin betiko onespena. Planeamendu hori ia osorik exekutatuta dago.

Lurraldearen Antolamendu eta Hirigintzari buruzko abenduaren 20ko 35/2002 Foru Legeak hiru urteko epea finkatzen zuen, 2006ko apirilera artekoa, indarreko plangintzak homologatu eta egokitzeko.

2009ko abenduaren 31n, udalak ez dio inolako prozedurari ekin aipaturiko foru legeak xedatutakoari moldatzeko. Alabaina, 2010eko otsailaren 25ean, udalaren osoko bilkurak Barañaingo lur-zoruaren udal ondarearen udal erregistroa eratu zuen, eta horren inbentario berariazkoa ezartzea deliberatu zen.

Hona gure gomendioak:

· Lurraldearen Antolamenduari eta Hirigintzari buruzko Foru Legearen zehaztapenetara moldatzea hirigintza-plangintza.

VI.9. “Baraberri SL” merkataritza-sozietatea
2004ko azaroan, udalak bere onespena eman zion "Baraberri S.L." sozietate mugatuaren eraketari, zeina osoki udalarena den kapitala baitauka (5. Nafarroako Aldizkari Ofiziala, 2005eko urtarrilaren 12koa). Haren xedea zen hirigintza-garapeneko zerbitzuen eta Barañainen Garapen Integralerako Zerbitzuan sarturiko zerbitzu ekonomikoen kudeaketa.

Sozietatearen kapitala 9.000 eurokoa da. 2006ko irailaren 13an, udalak zenbateko hori gordailatu zuen, hark sozietate-kapitalari eginiko ekarpenaren despoltsapen gisa, banku bateko kontu batean, "Baraberri S.L. en constitución" izenekoa.

Bankua sozietatearen eraketa-eskrituren kopia jasotzeko zain dago, eta kontu horretako funtsak mantentzen ditu.

Kontu-hartzailetzatik, 2008an eta 2009an, egoera hau argitzeko zenbait urrats egin dira, eta ondorioztatu da 2006an notaritzara eramandako dokumentuetako bat iraungita zegoela, eta horregatik ezin izan zela eskritura publikora eraman sozietatearen eraketa. 

Hona gure gomendioak:

· "Baraberri S.L." merkataritza-sozietatearen egoera argitzeko behar diren neurriak hartzea.

VI.10. Barañaingo Auditorioa Fundazioa

2003ko urtarrilaren 17an, Barañaingo Udalak "Fundación Auditorio Barañáin / Barañain Auditoria Fundazioa" delakoa eratu eta bere babesletzapean ipini zuen. Haren xedea da Barañaingo Arte Eszenikoen Zentroa, udalarena, kudeatu eta administratzea.

2009ko ekitaldiko urteko kontu laburtuak –txosten honen II. eranskin gisa doaz– kanpoko profesional batek berrikusi ditu, modu mugatuan; profesional horrek arreta jarri zuen, funtsean, kontratazioaren inguruko gaietan eta urteko kontuen aurkezpenarekin zerikusia zutenetan.

Ekitaldi honetan, fundazioak 625.887 euroko diru-sarrerak izan ditu, eta 625.622 euroko gastuak; beraz, 265 euroko superabita izan du.

Udalak Barañaingo Auditorioa Fundazioari 2009rako eginiko ekarpena, aurrekontuko kontusail izendun batean aurreikusia, 2009ko maiatzaren 25ean formalizatu zen, hitzarmen-programa baten bidez, 250.000 euroko zenbatekoan. Egun horretara arte, fundazioak kopuru horren konturako aurrerakin bat jaso du.

008ko abuztuaren 28an, udalak eta Nafarroako Gobernuak hitzarmen bat sinatu zuten, zeinaren bidez Gobernuak konpromisoa hartu baitzuen 2009an guztira 200.000 euroko ekarpena egiteko, auditorioaren jarduerak finantzatzeko. Nafarroako aurrekontu orokorretan hasiera batean aurreikusitako diru-kopurua 80.000 eurokoa zen.

2009ko abenduaren 31n, fundazioaren kontabilitate-ondare garbia positiboa zen, 100.265 euroko zenbatekoarekin (2008ko abenduaren 31n, 19.166 euro negatibokoa). Epe luzerako zorra 24.470 eurokoa zen, eta maniobra-funtsa (aktibo arrunta ken pasibo arrunta), negatiboa, 40.781 eurokoa.

Hona gure gomendioak:

· Udalaren eta Barañaingo Auditorioa Fundazioaren artean hitzarmen bat egiten bada, kasuko ekitaldiaren hasieran sina bedi.
Txosten hau eman da indarrean dagoen araudiak ezarritako izapide guztiak bete ondoren. 

Iruñean, 2011ko otsailaren 28an

Lehendakaria: Helio Robleda Cabezas.

I. eranskina.- 2009ko ekitaldiko urteko kontuen oroitidazkia

II. eranskina Barañain Auditorioa Fundazioa

2009ko eta 2008ko abenduaren 31ko egoera-balantze laburtuak
	AKTIBOA

	
	2009-12-31
	2008-12-31

	Ibilgetua
	165.516
	215.628

	     Ibilgetu ukiezina
	
	88

	     Ibilgetu materiala
	165.516
	215.540

	Aktibo arrunta
	95.225
	110.432

	     Erabiltzaileak eta beste zordun batzuk
	48.872
	107.759

	     Eskudirua eta bestelako aktibo likido baliokideak
	46.353
	2.673

	Aktiboa, guztira
	260.741
	326.060


	ONDARE GARBIA ETA PASIBOA

	
	2009-12-31
	2008-12-31

	Funts berekiak
	100.265
	-19.166

	     Fundazio-zuzkidura
	736.250
	736.250

	     Aurreko ekitaldietako soberakin negatiboak
	-636.250
	-727.288

	     Ekitaldiko soberakina
	265
	-28.128

	Pasibo ez arrunta
	24.470
	65.460

	     Epe luzeko zorrak
	24.470
	65.460

	Pasibo arrunta
	136.006
	279.766

	     Epe laburreko zorrak
	41.639
	95.501

	     Merkataritzako hartzekodunak
	94.367
	184.265

	Ondare garbia eta pasiboa, guztira
	260.741
	326.060


Galera eta irabazien kontu laburtuak, 2009ko eta 2008ko abenduaren 31n amaitutako urteko ekitaldietarakoak
	
	2009
	2008

	Entitateak bere jardueraren ondorioz dituen diru-sarrerak
	346.345
	464.895

	Salmentak eta merkataritza-jardueraren ondoriozko beste diru-sarrera arrunt batzuk
	279.542
	356.982

	Ustiapeneko bestelako diru-sarrerak
	
	798

	Langile-gastuak
	-313.138
	-430.387

	Bestelako ustiatze-gastuak
	-257.841
	-358.632

	Ibilgetuaren amortizazioa
	-50.112
	-52.213

	Ustiapeneko emaitza
	4.796
	-18.557

	Diru-sarrera finantzarioak
	0
	61

	Gastu finantzarioak
	-4.531
	-9.632

	Emaitza finantzarioa
	-4.531
	-9.571

	Zerga aurreko emaitza
	265
	-28.128

	Ekitaldiko soberakina
	265
	-28.128

